
ՀՀ կառավարության աշխատակազմի ղեկավար-նախարար

պարոն Դ. Հարությունյանին
      Հարգելի պարոն Հարությունյան

Ի կատարումն ՀՀ վարչապետի 2011թ. նոյեմբերի 21-ի N24.6/93085-11 հանձնարարականի և ՀՀ կառավարության 2011թ. նոյեմբերի 10-ի N 1594-Ն որոշման 3-րդ կետի` ներկայացնում եմ բնապահպանական միջազգային կոնվենցիաներից բխող Հայաստանի Հանրապետության պարտավորությունների կատար​ման ընթացքի մասին հաշվետվություն` 2016թ. առաջին կիսամյակի կտրվածքով:

Առդիր՝ 11 թերթ:
Հարգանքով`    
                                                                                      Ա. Գրիգորյան                                                                                                                     
Ա.Դանիելյան

011 818 510/818 513

Հ Ա Շ Վ Ե Տ Վ ՈՒ Թ Յ ՈՒ Ն
ՀՀ կառավարության 2011թ. նոյեմբերի 10-ի N 1594-Ն՝ որոշման միջազգային բնապահպանական կոնվենցիաներից բխող՝ ՀՀ պարտավորությունների կատարման միջոցառումների իրականացման ընթացքի մասին՝ 2016թ. առաջին կիսամյակի կտրվածքով
Բաժին I ՄԱԿ-ի «Կլիմայի փոփոխության մասին» շրջանակային                                            կոնվենցիա

Կետ 1 

Միջոցառումը կատարվել է 2015թ.-ի 2-րդ կիսամյակում։

Կետ 2

Միջոցառումը կատարվել է, հայցված ծրագիրն ընթանում է:

Հայաստանում գործող «Տեխնոլոգիաների փոխանցման ասոցիացիա» իրավաբանական անձանց միության հետ պայմանավորվածություն է ձեռք բերվել ընթացող  TNA-UNEP-DTU ծրագրի հետ համագործակցությամբ ձևավորել  ազգային մակարդակով  Կլիմայական տեխնոլոգիաների կենտրոն և ցանց (ArmCTCN), որը կշարունակի TNA ծրագրի  գործունեությունը՝ վերջինիս ավարտից հետո:
Կետ 3 
Կադաստրը տեղադրված  է կոնվենցիայի քարտուղարության www.unfccc.int կայքի http://unfccc.int/essential_background/library/items/3599.php?rec=j&priref=7771#beg էջում և www.nature-ic.am  կայքի http://www.nature-ic.am/wp-content/uploads/2013/10/FINAL-NIR-FULL-ENG-27.06.2014.pdf: էջում։
Կետ 4

«Կիոտոյի արձանագրության Դոհայի ուղղման» վավերացման գործընթացը ավարտական փուլում է: Փաստաթղթերի փաթեթը ՀՀ Ազգային ժողովում է:

Կետ 5

ԵՄ «Clima East» ծրագրի պիլոտային` «Կենսաբազմազանության պահպանության և կլիմայի փոփոխության մեղմմանը նպաստումը լեռնային արոտավայրերի և անտառային էկոհամակարգերի վերականգնման միջոցով» ենթածրագրի «Ածխածնի պաշարների գնահատում և մոնիթորինգ» բաղադրիչի միջանկյալ հաշվետվությունը ուղարկվել է միջազգային անկախ փորձագետի գմահատմանը: Ստացված մեկնաբանությունների հիման վրա ներկայումս կազմվում է հետագա աշխատանքների պլանը:
Կետ 6


Clima East ծրագրի տարածաշրջանային ենթածրագրի շրջանակում փորձագիտական աջակցություն է տրամադրվել ՀՀ բնապահպանության նախա​րարու​թյանը «Էկոհամակարգային մոտեցմամբ կլիմայի փոփոխության հարմարվողակա​նության ազգային ծրագրի ու պլանի» մշակման համար: Ներկայացվել է համապատաս​խան  «ճանապարհային քարտեզ»: 

Ս.թ. օգոստոսին պլանավորվում է կազմակերպել աշխատաժողով «Հարմարվողականության ազգային ծրագրի» (NAP) մշակման վերաբերյալ:
Կետ 7

Կլիմայի փոփոխության երրորդ ազգային հաղորդագրության աշխատանքներն  ավարտված են: Այն տեղադրված է ՄԱԿ-ի ԿՓՇԿ քարտուղարության կայքում:

Կետ 8


1) ՄԱԿ-ի ԵՏՀ «Մեծ հեռավորությունների վրա օդի անդրսահմանային աղտոտման մասին» կոնվենցիայի ազգային համակարգողի հետ քննարկվել է ՄԱԿ-ի Եվրոպական Տնտեսական Հանձնաժողովի գործադիր քարտուղար՝ պարոն Քրիստիան Ֆրիիս Բախի առաջարկը՝ համատեղ իրականացնելու  նշված ու Կլիմայի փոփոխության մասին կոնվենցիաների միջև խաչվող խնդիրներից բխող՝ ջերմոցային գազերի և վերը նշված կոնվենցիայով կարգավորվող վնասակար նյութերի միասնական գույքագրման ու այլ տվյալների հավաքագրումը:

Նպատակահարմար է  բացի  գույքագրումից խաչվող խնդիրների շարքում ընդգրկել նաև՝
· անդրսահմանային աղտոտման ներգործությունը  էկոհամակարգերի վրա, մասնավորապես, ա) ճնշելով անտառների աճը և բ) հանգեցնելով ջրային տարածքների  էվտրոֆիկացիային,
· «սև ածխածնի» մթնոլորտ արտանետումների նվազեցման միջոցառումների համատեղ մշակումը,

· լավագույն հասանելի մեթոդների (տեխնոլոգիաների) կիրառման  մեխանիզմի  ստեղծումը: 

2) Ուսումնասիրվել է Հայաստանի INDC-ում ամրագրած գաղափարախոսությունն ու սկզբունքները (կանաչ էկոնոմիկա, էկոհամակարգային մոտեցում, իրավահավասարություն, տարածաշրջանային համագործակցություն ու համերաշխություն և ՀՀ նոր սահմանադրությամբ ամրագրված «պատասխանատվությունն ապագա սերունդների հանդեպ») այլ գլոբալ և տարածաշրջանային բնապահպանական միջազգային կոնվենցիաների ու իրավական ուժ ունեցող այլ համաձայնագրերի վրա տարածելու կամ կիրառելու  հնարավորությունն ու հեռանկարը:  Նպատակահարմար է համարվել  քննարկել տեղեկատվության հավաքագրման (գույքագրման), տեխնոլոգիական ու ֆինանսական ընդհանրացրած մեխանիզմի ստեղծումը և այդ գործընթացին ներգրավել Արցախը:
Բաժին II ՄԱԿ-ի  «Օզոնային շերտի պահպանման մասին» Վիեննայի կոնվենցիա

Կետ 1

Հավաքագրվել և Օզոնի քարտուղարություն են ներկայացվել օզոնային շերտը քայքայող նյութերի (ՕՔՆ) գործածման մասին տվյալներ:

Կետ 2

Մայիսի 12-ից 13-ը անցկացվել են «Օզոնային շերտի պահպանություն» թեմայով դասընթացներ «Սևան» և «Դիլիջան» ազգային պարկերի հարակից համայնքների երեխաների համար: Դասընթացներին մասնակցել են ավելի քան 314 աշակերտ:

Կետ 3

Մայիսի  17-ին անցկացվել է «Սառնարանային տեխնիկայի սպասարկման լավագույն փորձ» թեմայով վերապատրաստման դասընթաց՝ սառնարանային ոլորտի մասնագետների համար (21 հոգի):

Կետ 4

Մայիսի 17-ին անցկացվել է «Օզոնաքայքայիչ նյութերի ապօրինի առևտրի կանխարգելումը» թեմայով հերթական վերապատրաստման դասընթացը՝ մաքսային ծառայողների համար (30 հոգի):

Կետ 5

Մշակվել և տպագրվել են տեղեկատվական նոթատետրեր և էջանշաններ (1750 օրինակ), որոնց մի մասը բաժանվել է իրազեկման և վերապատրաստմա նդասընթացների մասնակիցներին:

Կետ 6

ՀՀ առողջապահության նախարարության հետ համատեղ մշակել և տպագրվել է արևի ուլտրամանուշակագույն ճառագայթներից պաշտպանվելու «Արև, արև, եկ, եկ…» գունավորման գրքույկ (11000 օրինակ)` նախադպրոցական երեխաների և տեղեակտվական պաստառ (600 օրինակ)` ծնողների համար:

Կետ 7 

Կազմվել է Օզոնային շերտի պահպանության միջազգային օրվան նվիրված միջոցառումների նախագիծ և ներկայացվել ՀՀ բնապահպանության նախարարություն և Օզոնի քարտուղարություն՝ հաստատման:
Բաժին III.  ՄԱԿ-ի «Կենսաբազմազանության մասին»                                          կոնվենցիա
Կետ 1

Հայաստանի ԲՀՊՏ-ների զարգացման գործընթացը պայմանավորված է ՀՀ կառավարության 2002թ. դեկտեմբերի 26-ի «Հայաստանի Հանրապետության կենսաբանական բազմազանության պահպանության, պաշտպանության, վերարտադրության  և օգտագործման բնագավառում ռազմավարությունը և գործողությունների ազգային ծրագրով» N54 արձանագրային որոշմամբ և ՀՀ կառավարության 2014թ. սեպտեմբերի 25-ի «Հայաստանի Հանրապետության բնության հատուկ պահպանվող տարածքների ռազմավարությունը, պահպանության և օտագործման բնագավառում պետական ծրագիրը և միջոցառումները հաստատելու մասին» N1059-Ա որոշմամբ: ԲՀՊՏ-ների ցանցի ընդլայնման նպատակով 2004-2009թթ. ՀՀ կառավարության կողմից ֆինանսավորվել և իրականացվել են միջնաժամկետ ծրագրեր` 6 նոր  ԲՀՊՏ-ների ստեղծման ծրագրերի մշակում («Արևիկ» պետական արգելոց, «Արփի» (Գնիշիկ) և «Ջերմուկ» ազգային պարկեր, «Կիրանց» և «Որոտան» բնական պարկեր, «Արայի լեռ» արգելավայր), ԲՀՊՏ-ների կադաստրի ստեղծում, ԲՀՊՏ-ների սահմանների ճշգրտման և քարտեզագրման աշխատանքներ (այդ թվում «Խոսրովի անտառ», «Շիկահող» և «Էրեբունի» պետական արգելոցներ, պետական արգելավայրեր), բնության հուշարձանների գույքագրման, անձնագրավորման և ցանկի ստեղծման ծրագրերի մշակում:
ՀՀ կառավարության 2015թ. հոկտեմբերի 1-ի «Հողամասը որպես նվիրաբերություն, «Էրեբունի» պետական արգելոցի սահմանների նկարագիրը, հատակագիծն ու տարածքի չափը հաստատելու և Հայաստանի Հանրապետության կառավարության 2003 թվականի հուլիսի 3-ի N827-Ն որոշման մեջ փոփոխություններ կատարելու մասին» N1119-Ն որոշմամբ ճշգրտվել է «Էրեբունի» պետական արգելոցի սահմանների նկարագիրը, սահմանների հատակագիծը և տարածքի չափը` 118.75 հա (նախկին`  89 հա–ի դիմաց):
«Կենսաբանական անվտանգության մասին» Կարթագենյան                     արձանագրություն
Կետ 1

Մշակվել և ՀՀ Ազգային Ժողովի քննարկմանն է ներկայացվել  «Գենետիկորեն ձևափոխված օրգանիզմների գործածության կենսաանվտանգության մասին» ՀՀ օրենքի նախագիծը, որը դեռևս գտնվում է ՀՀ Ազգային Ժողովում: 
Բաժին IV «Անապատացման դեմ պայքարի մասին» կոնվենցիա

Կետ 1
Ընթացքի մեջ են խախտված հողերի վերականգնմանն ուղղված համապատասխան ծրագրերի մշակման աշխատանքները.

· ՀՀ կառավարության 2009 թվականի փետրվարի 19-ի N 276-Ն որոշման համապատասխան մշակվել և սահմանված կարգով  քննարկմանն է ներկայացվել ՀՀ տարածքում աղտոտված, դեգրադացված հողերի վերականգնում և մոնիթորինգի իրականացում 2017-2019թթ. միջնաժամկետ ծախսային ծրագրի  (ՄԺԾԾ) հայտը:

· Ներկայումս ՀՀ բնապահպանության նախարարությունը բանակցություններ է վարում ՄԱԿ-ի «Անապատացման դեմ պայքարի» կոնվենցիայի քարտուղարության հետ՝ Հայաստանում «Հողերի չեզոք դեգրադացիայի ազգային թիրախների որոշում» պիլոտային ծրագրի իրականացման հնարավորության շուրջ:

Կետ 2 

2016թ. հունիսի 24-ին (ք. Երևան, Էրեբունի պլազա) կազմակերպվեց «Էկոլոգիական կրթության և շահագրգիռ կողմերի իրազեկվածության բարձրացման միջոցով գլոբալ բնապահպանական օգուտների ստեղծում» ՄԱԶԾ-ԳԷՀ ծրագրի մեկնարկային սեմինարը: Ծրագրի նպատակն է` ընդլայնել Հայաստանի կարողությունները Ռիո-ի Կոնվեցիաների ռազմավարությունները իրականացնելու և գլոբալ բնապահպանական օգուտներ ձևավորելու համար:

Կետ 3
Գիտական և գիտատեխնիկական գործունեության պայմանագրային (թեմատիկ) ֆինանսավորման շրջանակներում կիրառական արդյունքի ձեռքբերմանն ուղղված գիտական թեմաների հայտերի ընտրության 2016թ. մրցույթի շրջանակներում ՀՀ պետական բյուջեից ֆինանսավորման երաշխավորված 12 ծրագրերից 3-ը` (25%-ը) առնչվում են ՄԱԿ-ի «Անապատացման դեմ պայքարի» կոնվեցիային: Այդ թեմաներն են` «Այլընտրանքային տակդիրների վրա բարակ-թաղանթային արեգակնային տարրերի ստեղծում», «Բնական գինեքարից ստացված խելատագոյացնող բաղադրիչների հիման վրա միկրոպարարտանյութերի և բույսերի պաշտպանության համակցված միջոցների արտադրության տեխնոլոգիայի մշակում և փորձնական նմուշների ստեղծում», «Սելավային հոսքը կարգավորող հիբրիդային կառուցվածքի մշակում»: 

2015թ. վերջին Միջազգային գիտատեխնիկակակ կենտրոնը (ISTC) ֆինանսավորմամբ երաշխավորեց ՀՀ ԳԱԱ Մ. Մանվելյանի անվ. ընդհանուր և անօրգանական քիմիայի ինստիտուտի կողմից ներկայացված «Լուծելի պարարտանյութերը կլանելու և նրանց կորուստները կտրուկ նվազեցնելու հատկությամբ օժտված, կալիում, կալցիում, մագնեզիում պարունակող ալյումոսիլիկատներից դանդաղ և տևական ներգործությամբ  պարարտանյութերի ստացման մեթոդի մշակումը» նախագիծը: Ծրագիրը տարածաշրջանային է (գործընկեր` Ղազախստանի Օրգանական գյուղատնտեսության շարժում կազմակերպություն), իրականացման սկիզբը` 2016թ.: 
Կետ 4 
Ընթացքի մեջ է «Հայաստանում հողերի կայուն կառավարում. արդյունավետության բարձրացման համար» ծրագիրը:  

Կետ 5
- ՀՀ կառավարության 2015թ. մայիսի 27-ի նիստի N 23 արձանագրային որոշմամբ հավանության արժանացած` Հայաստանում անապատացման դեմ պայքարի 2015-202թթ. գործողությունների ազգային ծրագրի կատարումն ապահովելու նպատակով ՀՀ բնապահպանության նախարարը  2016թ. փետրվարի 16-ին հաստատել է «Հայաստանի Հանրապետությունում անապատացման դեմ պայքարի ռազմավարությանը և գործողությունների ազգային ծրագրին հավանություն տալու մասին» Հայաստանի Հանրապետության
կառավարության 2015թ. մայիսի 27-ի նիստի N 23 արձանագրային որոշման կատարումն ապահովող միջոցառումների ժամանակացույցը հաստատելու մասին»  N32-Ա հրամանը: 

- Հիմք ընդունելով ՀՀ կառավարության 27.05.2015թ. նիստի N 23 արձանագրային  որոշման 5-րդ կետի հավելվածի 12-րդ աղյուսակի 1.2 ենթակետի պահանջը՝ մշակվել է «Հայաստանի Հանրապետության հողային օրեսգրքում լրացումներ կատարելու մասին» Հայաստանի Հանրապետության օրենքի նախագծի փաթեթը:
Բաժին V «Միջազգային  կարևորության  խոնավ  տարածքների  մասին,  հատկապես որպես ջրաթռչունների բնակավայր»Ռամսարի կոնվենցիա

Կետ 1
«ԷկոԼուր» ՀԿ-ն և ՀՀ ԲՆ-ն 2014-2016թթ. համատեղ իրականացրել են «Աջակցություն փոքր ՀԷԿ-երին վերաբերող բարեփոխումներին` գետային էկոհամակարգերի կայուն օգտագործման նպատակով հանրության և ՀՀ բնապահպանության նախարարության երկխոսության միջոցով» ծրագիրը, որի արդյունքները ամփոփված են տեղեկատվական ձեռնարկում։  87 ՓՀԷԿ-երի մոնիթորինգի արդյունքում բացահայտվեցին խնդիրները, մշակվեցին նրանց լուծմանն ուղղված առաջարկությունները, որոնք ներկայացվել են Ազգային ժողով, գերատեսչություններին, զարգացման բանկերին, ՓՀԷԿ-երի սեփականատերերին: http://www.mnp.am/?aid=5240 

ՀՀ բնապահպանության նախարարության և համակարգի աշխատակիցները լողի սեզոնի մեկնարկին մաքրել, կարգի են բերել «Սևան» ազգային պարկի 11 հանրային լողափեր, որոնցից 3-ը ծառայությունների մատուցմամբ են։ http://www.mnp.am/?aid=5265, http://www.mnp.am/?aid=5258 
Բաժին VI «Անհետացման  եզրին  գտնվող  վայրի  կենդանական  ու  բուսական աշխարհի տեսակների միջազգային առևտրիմասին» կոնվենցիա  (CITES)
Կետ 1
Քննարկվել է 24 իրավաբանական և 5 ֆիզիկական անձանց կողմից ներկայացված  շուրջ 100 հայտ և տրամադրվել են ՍԻԹԵՍ-ով կարգավորման ենթակա վայրի կենդանիների արտահանման և վերարտահանման 1046 թույլտվություններ (հավաստագրեր), այդ թվում.
·     ձկների` (թառափազգիների) թվով 969 արտահանման,

·     թռչունների` 5 արտահանման,

· թառափի խավիարի՝ 67 արտահանման,

· կաթնասունների և նրանց ածանցյալների՝ 6 արտահանման:

Բաժին VII. ԵԽ-ի «Եվրոպայի  վայրի  բնության  և  բնական  միջավայրի  պահպանության  մասին» Բեռնի կոնվենցիա
Կետ 1
Կոնվենցիայի հավելվածներում ներառված և Հայաստանում տարածված բուսական և կենդանական տեսակների համար տրամադրված` որսի, բույսերի հավաքի և կենդանիների օգտագործման թույլտվությունների/բացառությունների վերաբերյալ երկամյա 2011-2012 և 2013-2014թթ. հաշվետվությունները լրամշակվել են և սահմանված ժամկետում (մինչև ս.թ. հոկտեմբերի 16-ը) առցանց համակարգով կներբեռնվեն Կոնվենցիայի վեբ-կայք, նախապատրաստվում է նաև 2015թ. հաշվետվությունը:
Կետ 2

Եվրախորհրդի և Եվրամիության «Հայաստանում Էմերալդ ցանցի պատրաստում, Փուլ-2»-ի 2016թ. համար նախատեսված աշխատանքները մեկնարկման փուլում են, ստորագրվել է 2016թ. աշխատանքների իրականացման համատեղ պայմանագիրը: 
Մշակվել և ներկայացվել են նաև զեկույցներ.
· Ներկայացվել է զեկույց, ս.թ. հունվարի 14-ին Ստրասբուրգում կայացած Ղեկավար կոմիտեի նիստի ընթացքում,
· Ուսումնասիրվել և ներկայացվել են առաջարկություններ Կոնվենցիայի քարտուղարության կողմից ներկայացված տարեկան աշխատանքային նյութերի վերաբերյալ, որոնք քննարկվել են ս.թ. մարտի 22-ին Ստրասբուրգում կայացած Մշտական կոմիտեի բյուրոյի 1-ին նիստում, մշակվել են համապատասխան Res. և Rec. Նախագծերը։
· Կոնվենցիայի «Կենսաբազմազանության և կլիմայի փոփոխության» փորձագետների խմբի աշխատանքների շրջանակներում, ս.թ. մայիսի 31-ից հունիսի 1-ը (Բոսնիա-Հերցոգովինա) կայացած հանդիպման ընթացքում ներկայացվել է զեկույց՝ Հայաստանում կլիմայի փոփոխության ներքո կենսաբազմազանության պահպանությանն ուղղված աշխատանքնրի վերաբերյալ: Զեկույցը կազմվել է ՀՀ բնապահպանության նախարարության, ՀՀ ԳԱԱ բուսաբանության ինստիտուտի, WWF հայաստանյան գրասենյակի, ՄԱԶԾ գրասենյակի կողմից իրականացված աշխատանքների հիման վրա: Քննարկվել և համաձայնեցվել է «Կենսաբազմազանության և կլիմայի փոփոխության» փորձագետների խմբի 2016թ. զեկույցը, որը պետք է ներկայացվի Մշտական կոմիտեի՝ ս.թ. նոյեմբերին կայանալիք նիստի ընթացքում, համաձայնեցվի և ընդունվի խմբի հետագա աշխատանքների վերաբերյալ Կողմերի կատարման ենթակա Rec.-ը: 

 Կետ 3
· Նախապատրաստվում է տպագրման «Հայաստանի Էմերալդ գիրքը» ամբողջական աշխատությունը: Կոնվենցիայի կայքում տեղադրվել է նաև «Հայաստանի «Էմերալդ ցանց»-ի ձևավորման վերաբերյալ 2015թ. Հայաստանի զեկույցը:

· Կոնվենցիայի քարտուղարության հետ համատեղ լրամշակվել է Կոնվենցիայի ընդհանրացված, տեղեկատվական բնույթի Էմերալդ բրոշյուրի հայերեն տարբերակը:

· Մշակվել և քննարկման է ներկայացվել «ՀՀ տարածքում բուսական և կենդանական աշխարհի մոնիթորինգի (մշտադիտարկման) համակարգի ձևավորման աշխատանքներ», «ՀՀ բուսական աշխարհի պետական հաշվառման աշխատանքներ՝ « 2017-2019թթ. միջնաժամկետ ծախսային ծրագրերը, ինչպես նաև «Բուսական աշխարհի մասին» ՀՀ օրենքում փոփոխություն կատարելու մասին» ՀՀ օրենքի նախագիծը:
Բաժին VIII. «Վայրի  կենդանիների  միգրացվող  տեսակների պահպանության մասին» Բոննի կոնվենցիա

Կետ 1
 «Կոնվենցիայի I և II հավելվածներում ընդգրկված` ՀՀ տարածքում հանդիպող տեսակների վերլուծություն, ցանկի լրամշակում, ցանկում ընդգրկվելիք նոր տեսակների վերաբերյալ առաջարկությունների մշակում» միջոցառման ուղղությամբ հավաքագրվել և մշակվել է ՀՀ-ում հանդիպող կենդանիների տեսակային կազմի, բնության հատուկ պահպանվող տարածքներում դրանց տարածվածության վերաբերյալ ամփոփ տեղեկատվություն, ինչպես նաև շարունակվում են վերլուծական աշխատանքները ՀՀ գիտությունների ազգային ակադեմիայի, Երևանի պետական համալսարանի և մասնագիտական այլ կառույցների հետ: 
Կետ 2

Համաձայն «Վայրի կենդանիների միգրացվող տեսակների պահպանության մասին»  կոնվենցիայի 6-րդ հոդվածի`  ազգային զեկույցները քարտուղարություն են ներկայացվում կոնվենցիայի Կողմերի հերթական Կոնֆերանսից առնվազն 6 ամիս առաջ: «Վայրի կենդանիների միգրացվող տեսակների պահպանության մասին» կոնվենցիայի Կողմերի տասնմեկերորդ Կոնֆերանսը (CMS COP11) տեղի է ունեցել 2014թ. նոյեմբերի 3-9-ը Կիտո (Էկվադոր) քաղաքում: «Վայրի կենդանիների միգրացվող տեսակների պահպանության մասին» կոնվենցիայի 12-րդ կոնֆերանսը նախատեսվում է անցկացնել Ֆիլիպիններում` 2017թ. հոկտեմբերի 22-ից 28ը:
Կետ 3
«ՀՀ տարածքում վայրի կենդանիների միգրացվող տեսակների պահպանության հայեցակարգ և գործողությունների ազգային ծրագրին հավանություն տալու մասին» ՀՀ Կառավարության արձանագրային որոշման նախագծի մշակման աշխատանքներն իրականացնելու նպատակով ընթացքի մեջ են նշված նախագծին առնչվող համպատասխան իրավական փաստաթղթերի ուսումնասիրման աշխատանքները, ինչպես նաև շարունակվել են իրականացվել մի շարք գրական տվյալների հավաքման և վերլուծության աշխատանքներ:
Կետ 4

«ՀՀ տարածքում հանդիպող վայրի կենդանիների միգրացվող տեսակների էկոլոգիական առանձնահատկությունների և տարածվածության վերաբերյալ տեղեկատվական և քարտեզագրական բազայի ստեղծում» միջոցառման ուղղությամբ մշակվել և քննարկման է ներկայացվել  «ՀՀ տարածքում բուսական և կենդանական աշխարհի մոնիթորինգի (մշտադիտարկման) համակարգի ձևավորման աշխատանքներ», «Ձկան պաշարների համալրման ծառայություններ», «ՀՀ կենդանական աշխարհի պետական հաշվառման աշխատանքներ՝ խոշոր և մանր կաթնասունների հաշվառում» 2017-2019թթ. միջնաժամկետ ծախսային ծրագրերը, ինչպես նաև «Կենդանական աշխարհի մասին» ՀՀ օրենքում փոփոխություն կատարելու մասին» ՀՀ օրենքի նախագիծը, «Կենդանական աշխարհի օբյեկտների (որսահանդակների) պահպանության, պաշտպանության, օգտագործման կարգը և  որսահանդակների ցանկը  հաստատելու մասին» ՀՀ Կառավարության որոշման նախագիծը, որոնց հաստատումը կնպաստի Հայաստանի վայրի կենդանիների միգրացվող տեսակների վերաբերյալ համապատասխան տեղեկատվություն ունենալուն:
Բաժին IX  ՄԱԿ-ի «Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին» Բազելի կոնվենցիա

Կետ 1
ՀՀ բնապահպանության նախարարության «Թափոնների ուսումնասիրության կենտրոն» ՊՈԱԿ–ի կողմից մշակվել է «Էլեկտրական և էլեկտրոնային սարքավորումների թափոնների անվտանգ գործածությանը ներկայացվող պահանջներ» մեթոդական ցուցումները:
Կետ 2

ՀՀ բնապահպանության նախարարության «Թափոնների ուսումնասիրության կենտրոն» ՊՈԱԿ–ի կողմից կատարվել է սնդիկ պարունակող թափոնների վերամշակման տեխնոլոգիաների վերլուծություն:

Կետ 4 

Մշակվել և Կոնվենցիայի քարտուղարություն է ներկայացվել վտանգավոր և այլ թափոնների վերաբերյալ տարեկան ազգային զեկույցը:
Բաժին X «Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին» Ռոտերդամի կոնվենցիա

Կետ 4 

Վերանայվել է ՀՀ կառավարության 17.03.2005թ. N293-Ն որոշմամբ հաստատված «Հայաստանի Հանրապետությունում արգելված քիմիական նյութերի և թունաքիմիկատների ցանկը»` Ռոտերդամի կոնվենցիայով կարգավորման ենթակա նոր նյութեր ընդգրկելու նպատակով, ինչի արդյունքում մշակվել և շրջանառության մեջ է դրվել «Հայաստանի Հանրապետության Կառավարության 2005 թվականի մարտի  17-ի N 293-Ն որոշման մեջ փոփո​խություն կատարելու մասին» ՀՀ Կառավարության որոշման նախագծի փաթեթը:
Բաժին XI. «Կայուն օրգանական աղտոտիչների մասին»                                         Ստոկհոլմի կոնվենցիա
Կետ 4  
ՀՀ բնապահպանության նախարարության և ՄԱԿ-ի արդյունաբերության զարգացման կազմակերպության (UNIDO) կողմից համատեղ իրականացվում է «Առկա լավագույն տեխնոլոգիայի կամ բնապահպանական իմաստով լավագույն տնտեսական գործունեության (BAT/BEP) մեթոդաբանության կիրառումը` բաց այրման արտանետումների աղբյուրներից կայուն օրգանական աղտոտիչների (ԿՕԱ) ոչ կանխամտածված նվազեցման համար» ծրագիրը, որի շրջանակներում հայտարարվել է մրցույթ՝ ընտրված պիլոտային աղբավայրի բարելավման աշխատանքների նախագծանախահաշվային փաստաթղթերի մշակման համար:
Կետ 5
Կոնվենցիայի 7-րդ հոդվածին համապատասխան վերանայվել և նորացվել է «Կայուն oրգանական աղտոտիչների մասին Ստոկհոլմի կոնվենցիայի իրականացման ազգային ծրագիրը», ինչի արդյունքում մշակվել և շրջանառության մեջ է դրվել «Հայաստանի Հանրապետու​թյու​​​նում «Կայուն օրգանական աղտոտիչների մասին» Ստոկ​հոլմի կոնվենցիայի իրակա​նաց​ման գործողությունների ազգային ծրագրի 2016-2020 թվականներին իրականացվելիք միջոցառումների ցանկին հավանու​թյուն տալու մասին» ՀՀ Կառավարության արձանա​գրային որոշման նախագծի փաթեթը:
Բաժին XIII ՄԱԿ-ի ԵՏՀ «Մեծ հեռավորությունների վրա օդի անդրսահմանային աղտոտոման մասին» կոնվենցիա
Կետ 4

Ըստ ոլորտների (էներգետիկա, արդյունաբերական պրոցեսներ, գյուղատնտեսություն, տրանսպորտ) հավաքագրվել, վերլուծվել, դասակարգվել և սահմանված կարգով Կոնվենցիայի քարտուղարություն է ներկայացվել կարգավորվող վնասակար նյութերի արտանետումների մասին տվյալներ` 2010-2014թթ. կտրվածքով:

· ՀՀ բնապահպանության նախարարության աշխատակիցները 2016թ. ապրիլի 20-ից 22-ը մասնակցել են կոնվենցիայի շրջանակներում  կազմակերպված լավագույն հասանելի տեխնոլոգիաների ներդրման հարցերին նվիրված աշխատաժողովին: Աշխատաժողովը հնարավորություն ընձեռեց ծանոթանալ  Եվրամիության  և ԱԵԿԿԱ-ի երկրներում, ԱՄՆ-ում,  տնտեսության տարբեր ճյուղերում ԼՀՏ-ի կիրառման մոտեցումներին, ինչպես նաև ներկայացնել և քննարկել այդ բնագավառում գոյութուն ունեցող  խնդիրները և դրանց լուծման ուղիները:
· ՀՀ բնապահպանության նախարարության աշխատակիցները 2016թ. մայիսի 2-ից 4-ը մասնակցել են կոնվենցիայի Գործադիր մարմնի աշխատանքներին: 

· ՄԱԿ-ի «Կլիմայի փոփոխության մասին» շրջանակային կոնվենցիայի ազգային համակարգողի հետ քննարկվել է ՄԱԿ-ի Եվրոպական Տնտեսական Հանձնաժողովի գործադիր քարտուղար պարոն Քրիստիան Ֆրիիս Բախի առաջարկը՝ համատեղ իրականացնելու   ՄԱԿ-ի  «Մեծ հեռավորությունների վրա օդի անդրսահմանային աղտոտման մասին»  ու Կլիմայի փոփոխության մասին կոնվենցիաների միջև խաչվող խնդիրներից բխող` ջերմոցային գազերի և վերը նշված կոնվենցիայով կարգավորվող վնասակար նյութերի միասնական գույքագրման ու այլ տվյալների հավաքագրումը:

Բաժին XIV ՄԱԿ-ի  ԵՏՀ                                         «Անդրսահմանային ենթատեքստում շրջակա միջավայրի վրա  ազդեցության գնահատման մասին» Էսպո կոնվենցիա

Կետ 1, 2
2016թ. մարտի 9-ից 10-ը Երևանում տեղի է ունեցել «Հայաստանում ռազմավարական էկոլոգիական գնահատման գործնական կիրառման և նախնական խորհրդատվական հանդիպման» ուսուցողական աշխատաժողովը, որին մարտի 11-ին հաջորդեց «Ռազմավարական էկոլոգիական գնահատման (ՌԵԳ) և շրջակա միջավայրի ազդեցության գնահատման (ՇՄԱԳ) գործընթացների ներառումն իրավական, կարգավորման և վարչական ոլորտներում» կլոր սեղանը:
2016թ. հունիսի 23-ից 24-ը Երևանում տեղի է ունեցել ՄԱԿ-ի ԵՏՀ-ի կողմից ֆինանսավորվող «Հայաստանում կոշտ թափոնների կառավարման ազգային ռազմավարական պլանի, Ճանապարհային քարտեզի և երկարաժամկետ ներդրումային ծրագրի» պիլոտային բաղադրիչի շրջանակներում փորձագետների հանդիպում` նվիրված ծրագրի ՌԷԳ հաշվետվության լրամշակմանը: 

Կետ 4 
ՀՀ տարածքային կառավարման և զարգացման նախարարության հետ համատեղ ընտրվել է Հայաստանի կոշտ կենցաղային թափոնների կառավարման բարելավման ազգային ռազմավարական ծրագիրը, որի նկատմամբ կկիրառվի ռազմավարական էկոլոգիական գնահատումը:
Բաժին XV ՄԱԿ-ի ԵՏՀ «Շրջակա միջավայրի հարցերի առնչությամբ  տեղեկատվության հասանելիության, որոշումներ ընդունելու  գործընթացին  հասարակայնության մասնակցության և  արդարադատության մատչելիության մասին» Օրհուսի կոնվենցիա
Կետ 8
ԵՊՀ-իիրավագիտության ֆակուլտետի էկոլոգիական իրավունքի գիտաուսումնական կենտրոնի կողմից 2016 թվականին կազմակերպվել և անցկացվել է կլոր սեղան՝ Օրհուսի կոնվենցիայի «Արդարադատության մատչելիություն» իրկանացման օրենսդրության վերլուծության և իրականացման պրակտիկայի վերաբերյալ:
Կլոր սեղանի ընթացքում քննարկվել են նաև Օրհուսի կոնվենցիայի համապատասխանության կոմիտեի կողմից ընդունված որոշումները Հայաստանի վերաբերյալ:
Կլոր սեղանի շնորհիվ բարձրացվել է դատավորների և դատավորի պաշտոնի թեկնածուների իրազեկվածության մակարդակը Օրհուսի կոնվենցիայի դրույթների վերաբերյալ՝ շեշտը դնելով «Արդարադատության մատչելիություն» վրա՝ որպես էկոլոգիական տեղեկատվության մատչելիության ապահովման  և  հասարակության մասնակցության երաշխիք :

